ՏԵՂԵԿԱՆՔ-ՀԻՄՆԱՎՈՐՈՒՄ

«Գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագծի ընդունման 


	   Իրավական ակտի նպատակը
	Սույն նախագծի նպատակն է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարել 07.10.2020թ. թիվ ՏԿԵՆ-ՀԲՄ-ԽԾԲ-2020/4Ն-3 և 04.09.2020թ. թիվ  ՏԿԵՆ-ՀԲՄ-ԽԾԲ-2020/2Ն-3 պետական գնման պայմանագրերում՝ սահմանելով պայմանագրերով նախատեսված ծառայությունների  մատուցման նոր վերջնաժամկետ: 

	  Կարգավորման հարաբերությունների ներկա վիճակը և առկա խնդիրները
	«Գնումների մասին» օրենքի 15-րդ հոդվածի 6-րդ մասի համաձայն՝ ՀՀ տարածքային կառավարման և ենթակառուցվածքների նախարարությունն առանց ֆինանսական միջոցներ նախատեսելու կնքել է պետության կարիքներ համար նախագծերի պատրաստման և ծախսերի գնահատման ծառայությունների մատուցման ստորև նշված պետական գնման պայմանագրերը (այսուհետ՝ Պայմանագրեր)՝
	1. ՀՀ տարածքային կառավարման և ենթակառուցվածքների նախարարության և  «Անահիտ Գևորգյան» Ա/Ձ-ի միջև 2020 թվականի հոկտեմբերի 7-ին կնքված պետության կարիքների համար նախագծերի պատրաստման և ծախսերի գնահատման ծառայությունների մատուցման թիվ ՏԿԵՆ-ՀԲՄ-ԽԾԲ-2020/4Ն-3   պետական գնման պայմանագիր:
	Պայմանագրի թիվ 1 հավելվածով նախատեսված Տեխնիկական բնութագիր-գնման ժամանակացույցի համաձայն՝ ծառայությունների մատուցման ժամկետ է սահմանվել ֆինանսական միջոցներ նախատեսելու դեպքում կողմերի միջև կնքվող համաձայնագրի ուժի մեջ մտնելուց հետո 80 օր՝ հաշված պայմանագրով նախատեսված աշխատանքների մեկնարկի օրվանից, բայց ոչ ուշ, քան 2020թ. դեկտեմբերի 10-ը:
	2. ՀՀ տարածքային կառավարման և ենթակառուցվածքների նախարարության և  «ՀԱԼԴԻ Քոնսալթ» ՍՊԸ միջև 2020 թվականի սեպտեմբերի 4-ին կնքված պետության կարիքների համար նախագծերի պատրաստման և ծախսերի գնահատման ծառայությունների մատուցման թիվ ՏԿԵՆ-ՀԲՄ-ԽԾԲ-2020/2Ն-3 պետական գնման պայմանագիր:
	Պայմանագրի թիվ 1 հավելվածով նախատեսված Տեխնիկական բնութագիր-գնման ժամանակացույցի համաձայն՝ ծառայությունների մատուցման ժամկետ է սահմանվել ֆինանսական միջոցներ նախատեսելու դեպքում կողմերի միջև կնքվող համաձայնագրի ուժի մեջ մտնելուց հետո 70 օր, հաշված պայմանագրով նախատեսված աշխատանքների  մեկնարկի օրվանից, սակայն ոչ ուշ քան 2020 թվականի նոյեմբերի 5-ը:
	ՀՀ կառավարության 2020 թվականի նոյեմբերի 26-ի N 1894-Ն որոշմամբ (այսուհետ՝ Որոշում) Պայմանագրերի շրջանակներում իրականացվելիք ծառայությունների համար նախատեսվել են ֆինանսական միջոցներ: 
	Որոշումն ուժի մեջ է մտել 02.12.2020թ.՝ Պայմանագրերով նախատեսված ծառայությունների մատուցման վերջնաժամկետի ավարտից հետո: 
	Որոշման ուժի մեջ մտնելուց հետո, ապահովելով ՀՀ կառավարության 2017 թվականի մայիսի 4-ի N 526-Ն որոշման թիվ 1 հավելվածի 33-րդ կետի 12-րդ ենթակետի պահանջները, համաձայն որի՝ ֆինանսական միջոցներ նախատեսելու դեպքում համաձայնագիր կնքելու մասին  ծանուցումն ստանալու օրվանից տասնհինգ աշխատանքային օրվա ընթացքում կնքվում է համաձայնագիր՝ 14.12.2020 թ. կնքվել է 04.09.2020թ. թիվ ՏԿԵՆ-ՀԲՄ-ԽԾԲ-2020/2Ն-3 պետական գնման պայմանագրի թիվ 1 համաձայնագիրը, իսկ 16.12.2020թ. կնքվել է 07.10.2020թ. կնքված թիվ ՏԿԵՆ-ՀԲՄ-ԽԾԲ-2020/4Ն-3  պետական գնման պայմանագրի թիվ 1 համաձայնագիրը:
	Արդյունքում՝ կողմերից անկախ պատճառով համապատասխան համաձայնագրերը կնքվել են արդեն իսկ Պայմանագրերով նախատեսված ծառայությունների մատուցման կատարման վերջնաժամկետի ավարտից հետո, մինչդեռ, ինչպես վերը նշվել է,  Պայմանագրերով նախատեսված ծառայությունները մատուցվում են միայն  ֆինանսական միջոցներ նախատեսելու դեպքում կողմերի միջև կնքվող համաձայնագրի ուժի մեջ մտնելուց հետո՝ նույն Պայմանագրերով սահմանված ժամկետում: 
	Ընդ որում՝ վերը նշված համաձայնագրերը կնքելուց հետո Կապալառուները ներկայացրել են համապատասխան Պայմանագրերով նախատեսված ծառայությունների  արդյունքները և ՏԿԵՆ-ՀԲՄ-ԽԾԲ-2020/2Ն-3 պետական գնման պայմանագրի շրջանակներում՝ 17.12.2020թ., իսկ ՏԿԵՆ-ՀԲՄ-ԽԾԲ-2020/4Ն-3  պետական գնման պայմանագրի շրջանակներում՝ 18.12.2020թ. երկողմանի ստորագրված հանձնման-ընդունման արձանագրություններով ծառայությունները ընդունվել են: Սակայն՝ թիվ ՏԿԵՆ-ՀԲՄ-ԽԾԲ-2020/4Ն-3  պետական գնման պայմանագրի շրջանակներում, հաշվի առնելով վերոգրյալ անհամապատասխանությունները, Պատվիրատուի կողմից համապատասխան  վճարում դեռ չի կատարվել, ինչն իրավունք է տալիս Կապալառուին՝ օգտվելով Պայմանագրի 5.5 կետով, Պատվիրատուից պահանջել տույժ՝ յուրաքանչյուր ուշացած աշխատանքային օրվա համար՝ վճարման ենթակա, սակայն չվճարված գումարի 0,05 տոկոսի չափով:     
	 Ստեղծված իրավիճակում, առկա իրավական անհամապատասխանությունները վերացնելու, Պատվիրատուի համար բացասական ֆինանսական հետևանքները կանխելու  նպատակով հրատ կարգով անհրաժեշտ է Պայմանագրերով նախատեսված ծառայությունների մատուցման վերջնաժամկետը համապատասխանեցնել ՀՀ կառավարության 2020 թվականի նոյեմբերի 26-ի N 1894-Ն որոշման ժամկետներին:
	Հարցի կարգավորման նպատակով նախագծով առաջարկվում է թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարել Պայմանագրերում՝ սահմանելով պայմանագրերի կատարման նոր վերջնաժամկետ:  

3. Իրավական ակտի կիրարկման դեպքում ակնկալվող արդյունքը.
	Նախագծի ընդունման արդյունքում կվերացվեն  04.09.2020թ. թիվ ՏԿԵՆ-ՀԲՄ-ԽԾԲ-2020/2Ն-3 և  07.10.2020թ. կնքված թիվ ՏԿԵՆ-ՀԲՄ-ԽԾԲ-2020/4Ն-3  պետական գնման պայմանագրերի շրջանակներում առկա իրավական անհամապատասխանությունները՝ ապահովելով Պայմանագրերի պատշաճ կատարումը: 


ՏԵՂԵԿԱՆՔ
[bookmark: _GoBack]«Գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ

	Սույն որոշման ընդունումը ՀՀ 2021 պետական բյուջեում լրացուցիչ ծախսեր և եկամուտներ չի  առաջացնում: 
							
ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է «Գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագիծը

Սույն որոշման նախագիծը մշակվել է «Նորմատիվ իրավական ակտերի մասին», «Գնումների մասին»,  «Հայաստանի Հանրապետության բյուջետային համակարգի մասին» օրենքների, Հանրապետության կառավարության 2017 թվականի մայիսի 4-ի N 526-Ն որոշման հիման վրա:



ՑԱՆԿ
«Գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման հեղինակների (մշակողների)

Սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
3

